
Reglur um notkun upplýsinga- og auglýsingaskjáa í íþróttamannvirkjum 
Ísafjarðarbæjar

1. Markmið

Markmið reglna þessara er að tryggja skilvirka, faglega og jafnræðislega nýtingu upplýsinga- 
og auglýsingaskjáa í íþróttamannvirkjum Ísafjarðarbæjar til miðlunar upplýsinga, kynningar á 
íþrótta- og æskulýðsstarfi, auglýsinga og annarra upplýsinga sem þjóna hagsmunum 
sveitarfélagsins og íbúa þess. 

2. Gildissvið

Reglur þessar gilda um alla upplýsinga- og auglýsingaskjái sem staðsettir eru í 
íþróttamannvirkjum og sundlaugum Ísafjarðarbæjar.

3. Aðgangur og ábyrgð

3.1 Upplýsingafulltrúi

Upplýsingafulltrúi Ísafjarðarbæjar hefur aðgang að efnisstjórnunarkerfi skjánna og ber 
ábyrgð á birtingu upplýsinga sem varða sveitarfélagið, þjónustu þess, auglýsingar um 
viðburði á vegum bæjarins og aðra upplýsingagjöf til íbúa.

3.2 Bæjarritari

Bæjarritari hefur aðgang að efnisstjórnunarkerfi skjánna og ber ábyrgð á birtingu upplýsinga 
sem varða sveitarfélagið, þjónustu þess, auglýsingar um viðburði á vegum bæjarins og aðra 
upplýsingagjöf til íbúa.

3.3 Íþrótta- og æskulýðsfulltrúi

Íþrótta- og æskulýðsfulltrúi annast umsýslu og samhæfingu efnis frá íþróttafélögum og 
öðrum aðilum sem tengjast íþrótta- og æskulýðsstarfi sveitarfélagsins. Fulltrúinn sér um:

 birtingu upplýsinga um leiki, mót og viðburði,

 kynningu á starfi íþróttafélaga,

 samhæfingu aðgangs íþróttafélaga að kerfinu,

 eftirlit með því að efni uppfylli reglur þessar.

4. Notkun skjáa

Skjáirnir skulu nýttir bæði sem upplýsingaskjáir fyrir Ísafjarðarbæ og sem kynningar- og 
upplýsingamiðill fyrir íþróttafélög og starfsemi í mannvirkjunum. 

Á skjánum má meðal annars birta:

 upplýsingar um þjónustu sveitarfélagsins,

 tilkynningar til íbúa,

 upplýsingar um viðburði á vegum Ísafjarðarbæjar,



 auglýsingar um leiki, mót og viðburði íþróttafélaga,

 kynningu á íþrótta- og æskulýðsstarfi,

 aðrar upplýsingar sem samræmast markmiðum reglna þessara. 

5. Jafnræði

Öll íþróttafélög sem starfa innan Ísafjarðarbæjar skulu njóta jafnræðis við nýtingu skjánna. 
Engu félagi skal veittur forgangur umfram önnur nema sérstakar málefnalegar ástæður 
réttlæti slíkt tímabundið.  

6. Efnisreglur

Birta skal eingöngu efni sem samræmist lögum, reglum sveitarfélagsins og hlutverki 
íþróttamannvirkjanna sem fjölskyldu- og barnvæns umhverfis. 

Óheimilt er að birta:

 pólitískt eða kosningatengt efni,

 efni sem beinist með óviðeigandi hætti að börnum eða ungmennum,

 auglýsingar fyrir koffíndrykki, nikotínvörur eða áfengi

 efni sem telst óviðeigandi, ærumeiðandi, mismunandi eða brýtur gegn lögum,

 auglýsingar eða kynningar sem ganga gegn markmiðum íþrótta- og lýðheilsustarfs. 

7. Eftirlit og ákvörðunarvald

Íþrótta- og æskulýðsfulltrúi og Upplýsingafulltrúi fara með daglegt eftirlit með efni sem 
birtist á skjánum.

Komi upp ágreiningur um birtingu efnis skal upplýsingafulltrúi og íþrótta- og 
æskulýðsfulltrúi taka sameiginlega afstöðu til málsins. Endanlegt ákvörðunarvald er hjá 
bæjarstjóra eða þeim sem hann felur það sérstaklega.

8. Tímasetningar og birtingar

Heimilt er að:

 tímastilla birtingar,

 ákveða birtingu á tilteknum dögum,

 skipuleggja efni fram í tímann,

 forgangsraða efni vegna sérstakra viðburða eða neyðarupplýsinga.  

Upplýsingar frá sveitarfélaginu vegna öryggis-, þjónustu- eða samfélagsmála skulu ávallt 
hafa forgang fram yfir annað efni.

9. Skólatími



Heimilt er að takmarka eða stöðva birtingu auglýsinga á skólatíma í þeim mannvirkjum þar 
sem slíkt er talið æskilegt með hliðsjón af starfsemi grunnskóla og hagsmunum nemenda.  


